
Sec. I.

I. DISPOSICIONS XERAIS

XEFATURA DO ESTADO

7009 Lei 11/2014, do 3 de xullo, pola que se modifica a Lei 26/2007, do 23 de
outubro, de responsabilidade ambiental.

FELIPE VI

RE| DE ESPANA

Saiban todos os que a viren e a entenderen que as Cortes Xerais aprobaron e eu
sanciono a seguinte lei:

PREAMBULO
I

Esta lei ten por obxecto modificar a Lei 26/2007, do 23 de outubro, de responsabilidade
ambiental, co obxectivo de reforzar os seus aspectos preventivos, simplificar € mellorar
certos aspectos da sua aplicacion e realizar a transposicion do disposto no artigo 38 da
Directiva 2013/30/UE do Parlamento Europeo e do Consello, do 12 de xufio de 2013, pola
que se modifica a Directiva 2004/35/CE do Parlamento Europeo e do Consello, do 21 de
abril de 2004.

A Lei 26/2007, do 23 de outubro, de responsabilidade ambiental, que traspuxo ao
noso ordenamento xuridico a Directiva 2004/35/CE do Parlamento Europeo e do Consello,
do 21 de abril de 2004, establece un novo réxime administrativo de reparacion de danos
ambientais en virtude do cal os operadores que ocasionen danos ao ambiente ou
ameacen con ocasionalos deben adoptar as medidas necesarias para previr que se
causen ou, cando os danos se producisen, para devolver os recursos naturais danados
ao estado en que se encontraban antes do dano. Asi mesmo, establécese que os
operadores das actividades incluidas no seu anexo lll deberan dispor dunha garantia
financeira que lles permita facer fronte & responsabilidade ambiental inherente &
actividade ou actividades que pretendan desenvolver.

Adisposicion derradeira terceira da Lei 26/2007, do 23 de outubro, de responsabilidade
ambiental, faculta o Goberno, logo de consulta as comunidades auténomas, para ditar, no
seu ambito de competencias, as disposicidéns necesarias para o desenvolvemento e a
execucion do capitulo 1V da lei, relativo ao réxime xuridico das garantias financeiras, do
anexo | sobre criterios para determinar a significatividade do dano nas especies silvestres
ou nos habitats, do anexo Il sobre reparacién do dano ambiental e do anexo VI sobre a
informacion que as administraciéns publicas deben facilitar ao Ministerio de Agricultura,
Alimentacion e Medio Ambiente, en materia de responsabilidade ambiental.

Facendo uso da dita habilitacion, o Goberno adoptou o Real decreto 2090/2008, do
22 de decembro, polo que se aproba o Regulamento de desenvolvemento parcial da Lei
26/2007, do 23 de outubro, de responsabilidade ambiental, que, entre outros aspectos,
regulou as cuestiéns esenciais da garantia financeira obrigatoria, como son a
determinacién da sua contia, as modalidades da garantia financeira —o aval, a reserva
técnica e a pdliza de seguro— asi como o procedemento de determinacion da contia da
garantia financeira obrigatoria.

Con data do 28 de xufio de 2013, publicouse no «Diario Oficial de la Unién Europea» a
Directiva 2013/30/UE do Parlamento Europeo e do Consello, do 12 de xufio de 2013, sobre
a seguridade das operacidns relativas ao petréleo e ao gas mar dentro, que modifica a

Directiva 2004/35/CE, do 21 de abril de 2004, cuxo obxecto é establecer os requisitos
minimos destinados a previr accidentes graves nas operacions relacionadas co petroleo e
gas mar dentro e a limitar as consecuencias de tales accidentes. A citada directiva establece
a modificacion da definicion dos danos as augas da Directiva 2004/35/CE do Parlamento
Europeo e do Consello, do 21 de abril de 2004, para asegurar que a responsabilidade do
operador se aplique as augas marifias.

Mediante a presente lei modificase o artigo 2.1.b) da Lei 26/2007, do 23 de outubro,
de responsabilidade ambiental, para realizar a transposiciéon da modificaciéon da Directiva
2004/35/CE do Parlamento Europeo e do Consello, do 21 de abril de 2004, establecida
no artigo 38 da Directiva 2013/30/UE do Parlamento Europeo e do Consello, do 12 de
xufio de 2013.

Outra das modificacions que introduce esta lei consiste na inclusion dun novo nimero
no artigo 3, relativo ao ambito de aplicacién da lei, co fin de precisar o seu ambito de
aplicacién no caso de obras publicas de interese xeral que sexan competencia da
Administracién xeral do Estado. Asi mesmo, engadese un novo numero no artigo 7, que
establece a competencia da Administracion xeral do Estado para exixir a adopcién das
medidas de prevencion, evitacion e reparacién que procedan, cando se trate de obras
publicas de interese xeral da sia competencia.

Y

A experiencia adquirida durante os anos de aplicacion da Lei 26/2007, do 23 de
outubro, de responsabilidade ambiental, puxo de manifesto a necesidade de reforzar os
seus aspectos preventivos, para o cal se considera oportuno impulsar o uso das analises
de riscos ambientais como ferramenta de xestién do risco ambiental.

Con este obxectivo, introdiicese un novo artigo 17 bis, mediante o que se sinala que
as autoridades competentes adoptaran medidas para impulsar a realizacion voluntaria de
analises de riscos ambientais, entre os operadores de actividades susceptibles de
ocasionar danos ambientais, como medida de minimizacion e xestidon do risco ambiental.

\

Por outro lado, procédese a simplificar certos aspectos da aplicacion do réxime de
responsabilidade ambiental establecido na Lei 26/2007, do 23 de outubro, de
responsabilidade ambiental, tanto para os operadores econdmicos como para as
administracions publicas, sen que isto supofia unha mingua no obxecto da lei, que é o de
regular a responsabilidade dos operadores na prevencion, evitacion e reparacion dos
danos ambientais, de conformidade co artigo 45 da Constitucién espafnola e cos principios
de prevencion e de «quen contamina, paga».

Tratase de dar cumprimento, con isto, 4s medidas previstas no Informe da Comision
para a Reforma das Administraciéns Publicas (CORA) que, en materia de responsabilidade
ambiental, alude a simplificacién e reducion de cargas administrativas.

Para a dita simplificacion considerouse necesario modificar algunhas disposicions do
capitulo 1V, sobre garantias financeiras, como a redaccion do artigo 24.1 co obxecto de
precisar o caracter voluntario da garantia financeira para aqueles operadores que non
quedan obrigados a sua constitucion de acordo coas exencidns previstas no artigo 28 da
lei. Preténdese, con isto, fomentar a utilizacién das analises de risco ambiental como
ferramenta de xestion do risco ambiental. Asi mesmo, para dotar de maior seguridade
xuridica o sistema de responsabilidade ambiental e reducir as cargas administrativas no
procedemento de constitucion da garantia financeira, modificase o artigo 24.3, de forma
que se axiliza o procedemento para a determinacién da garantia financeira, sendo o
operador obrigado a constituir unha garantia financeira quen determina a sua contia a partir

da realizacion da analise de riscos ambientais da sua actividade e quen comunica a
autoridade competente a constitucién da garantia.

Ademais, coa nova redaccion do artigo 24.3 indicase que a contia da garantia
financeira se determinara a partir da realizacion da analise de riscos ambientais da
actividade. Esta modificacion pretende unificar a terminoloxia utilizada na lei e no seu
regulamento de desenvolvemento parcial en relacion co método para determinar a contia
da garantia financeira.

Por outro lado, modificase igualmente o artigo 27 para ampliar os suxeitos garantidos
pola garantia financeira, de forma que quedan incluidos os titulares das instalaciéons en
que se realice a actividade que poida ocasionar os danos ambientais.

W

O artigo 28 da Lei 26/2007, do 23 de outubro, de responsabilidade ambiental, nas
suas letras a) e b), eximia determinados operadores, en funcién do custo da reparacién
dos danos que puideran causar, da obriga de constituir garantia financeira, ben que
obrigaba todos os operadores incluidos no anexo lll a realizar unha analise de risco
ambiental cos conseguintes custos asociados.

Tendo en consideracidon que a exixencia de constituir garantia financeira a todos os
operadores do anexo lll da lei, sen mais exencions que as previstas no artigo 28.a) e b), supon
unha importante carga en termos de recursos humanos e monetarios, tanto para os
operadores econdmicos como para as administracions publicas, e o importante peso que
esta norma outorga aos aspectos preventivos, a través do Real decreto lei 8/2011, do 1
de xullo, de medidas de apoio aos debedores hipotecarios, de control do gasto publico e
cancelacion de débedas con empresas e auténomos contraidas polas entidades locais,
de fomento da actividade empresarial e impulso da rehabilitacion e de simplificacién
administrativa, levouse a cabo unha modificacién da Lei 26/2007, do 23 de outubro, de
responsabilidade ambiental, coa finalidade de introducir unha nova letra d) no artigo 28 da
Lei 26/2007, do 23 de outubro, de responsabilidade ambiental, sobre exenciéns a
constitucion de garantia financeira obrigatoria, que establece que os operadores das
actividades que se establezan regulamentariamente quedaran exentos de constituir
garantia financeira obrigatoria e, por tanto, de elevar unha proposta a autoridade
competente para a aplicacion do procedemento previsto no artigo 24.3. Neste sentido, e
en lifa coa modificacion introducida, a presente lei regula os criterios que serviran de
base para determinar, por via regulamentaria, as actividades exentas de constituiren
garantia financeira obrigatoria debido ao seu escaso potencial de xerar danos ambientais
e baixo nivel de accidentalidade.

Vi

Tamén se modifica o artigo 30 da lei xa que se considera pertinente que, para outorgar
unha homoxeneidade no contido minimo das podlizas de seguros, certos conceptos tefian
unha regulacion propia que poida ser actualizada convenientemente en funcion do
desenvolvemento e da evolucion da oferta existente en cada momento nos mercados
financeiros.

Por outro lado, modificase o artigo 31.1, referido a vixencia da garantia financeira
obrigatoria, para precisar que esta debe estar vixente durante todo o periodo de actividade
desde a data en que a sua constitucion sexa obrigatoria e até o seu cesamento efectivo.

Por ultimo, e dentro do capitulo 1V da lei, faise necesario modificar o artigo 33, sobre o
fondo de compensaciéon de danos ambientais do Consorcio de Compensacion de
Seguros. O propésito da modificacion € adaptar a regulacion do fondo a situacion actual
da normativa nacional baixo a cal esta constituido, xa que actualmente opera un sistema
de liquidacion de entidades aseguradoras en situacién de insolvencia, que & xestionado
polo Consorcio de Compensacion de Seguros e que, de facto, supén un mecanismo de
garantia para os asegurados de todos os ramos do seguro, que operaria tamén, chegado
0 caso, en relacion coa cobertura de responsabilidade ambiental. En consecuencia, e

para evitar redundancias, suprimese o fondo por insolvencia recollido na orixinal redaccion
do artigo e mantense o que se destina a prolongar a cobertura do seguro para os danos
ocorridos durante a vixencia da podliza pero con manifestacion diferida.

Vi

Por ultimo, modificanse certos aspectos do capitulo VI sobre normas aplicables aos
procedementos de exixencia de responsabilidade ambiental, co obxectivo de mellorar a
sua tramitacion. Asi, modificase o artigo 41 para precisar os tramites de iniciacién no
procedemento de exixencia de responsabilidade ambiental. E modificase o prazo
establecido no artigo 45.3 para resolver os procedementos de exixencia de
responsabilidade ambiental.

IX

Finalmente, a presente lei suprime a disposicion adicional décima da Lei 26/2007, do
23 de outubro, de responsabilidade ambiental, que regula a responsabilidade ambiental
das obras publicas, co obxecto de mellorar a transposicién da Directiva 2004/35/CE do
Parlamento Europeo e do Consello, do 21 de abril de 2004, sobre responsabilidade
ambiental en relacién coa prevencion e reparacion de danos ambientais.

Artigo Unico. Modificaciéon da Lei 26/2007, do 23 de outubro, de responsabilidade
ambiental.

A Lei 26/2007, do 23 de outubro, de responsabilidade ambiental, queda modificada
como segue:

Un. Aletra b) do artigo 2.1 queda redactada da seguinte maneira:

«b) Os danos as augas, entendidos como calquera dano que produza efectos
adversos significativos:

1.° Tanto no estado ecoldxico, quimico e cuantitativo das masas de augas
superficiais ou subterraneas como no potencial ecoloxico das masas de auga
artificiais e moi modificadas. Para tales efectos, observaranse as definiciéns que
establece a lexislacion de augas.

Non teran a consideracion de danos as augas os efectos adversos aos cales
lles sexa de aplicacion o artigo 39 do Real decreto 907/2007, do 6 de xullo, polo
que se aproba o Regulamento da planificacién hidroléxica.

2.° No estado ecoldéxico das augas marifias, tal e como se define na Lei
41/2010, do 29 de decembro, de proteccién do medio marifio, na medida en que
diversos aspectos do estado ecoléxico do medio marifio non estean xa cubertos
polo Real decreto lexislativo 1/2001, do 20 de xullo, polo que se aproba o texto
refundido da Lei de augas.»

Dous. Introdicese un novo nimero 6 no artigo 3, coa seguinte redaccion:

«6. No caso de obras publicas de interese xeral competencia da
Administracion xeral do Estado, esta lei aplicarase:

a) Aos danos causados as especies e aos habitats protexidos, s augas, ao
solo e a ribeira do mar e das rias, e as ameazas inminentes de que tales danos
ocorran, cando fosen causados polas actividades econdmicas ou profesionais
enumeradas no anexo lll, ainda que non exista dolo, culpa ou neglixencia.

b) Aos danos causados as especies e habitats naturais protexidos por
actividades profesionais distintas das enumeradas no anexo lll e a calquera
ameaza inminente de tales danos debido a algunha desas actividades, sempre que
houbese culpa ou neglixencia por parte do operador.

A normativa autonémica na materia podera determinar a aplicacion do disposto
no paragrafo anterior as obras publicas de especial relevancia e interese
equivalentes as de interese xeral do Estado, cuxa titularidade e competencia
corresponda as comunidades auténomas.»

Tres. Introddcese un novo numero 7 no artigo 7, coa seguinte redaccion:

«7. Corresponde a Administracién xeral do Estado, a través da instrucion
previa do correspondente procedemento de responsabilidade por danos ao
ambiente dos previstos nesta lei, exixir a adopcion das medidas de prevencion,
evitacion e reparacion que procedan, en aplicacién desta lei, cando se trate de
obras publicas de interese xeral da sia competencia. Se o dano ou a ameaza de
que o dano se produza afectan recursos naturais cuxa tutela recaia nas
comunidades auténomas, sera preceptivo solicitar o informe do érgano autonémico
competente.

Nos casos de obras publicas de especial relevancia e interese equivalente as
de interese xeral do Estado, pero cuxa titularidade e competencia correspondan as
comunidades auténomas, a competencia para a tramitacion e adopcion das
medidas previstas no paragrafo anterior correspondera aos érganos que, se for o
caso, determine a lexislacion autonémica.»

Catro. Introducese un novo artigo 17 bis, coa seguinte redaccion:

«Artigo 17 bis. Fomento das medidas de prevencion e evitacion de danos
ambientais.

As autoridades competentes adoptaran medidas para impulsar a realizacion
voluntaria de analises de riscos ambientais entre os operadores de calquera
actividade susceptible de ocasionar danos ambientais, coa finalidade de lograr
unha adecuada xestidn do risco ambiental da actividade.»

Cinco. O artigo 24 queda redactado da seguinte maneira:
«Artigo 24. Constitucion dunha garantia financeira obrigatoria.

1. Os operadores das actividades incluidas no anexo lll, sen prexuizo das
exencions previstas no artigo 28, deberan dispor dunha garantia financeira que lles
permita facer fronte & responsabilidade ambiental inherente a actividade que
pretendan levar a cabo. Para o resto de operadores, a constitucion da garantia
financeira tera caracter voluntario.

2. A cantidade que, como minimo, debera quedar garantida e que non limitara
en sentido ningun as responsabilidades establecidas na lei sera determinada polo
operador segundo a intensidade e extension do dano que a actividade do operador
poida causar, de conformidade cos criterios que se establezan regulamentariamente.

3. Os operadores deberan comunicar a autoridade competente a constitucion
da garantia financeira a que vefian obrigados de acordo co nimero primeiro deste
artigo. A fixacién da contia desta garantia partira da analise de riscos ambientais da
actividade ou das taboas de baremos, que se realizaran de acordo coa metodoloxia
que regulamentariamente estableza o Goberno. A autoridade competente
establecera os correspondentes sistemas de control que lle permitan comprobar o
cumprimento destas obrigas.»

Seis. O artigo 27 queda redactado da seguinte maneira:
«Artigo 27. Suxeitos garantidos.

Tera a consideracién de suxeito garantido o operador da actividade econémica
ou profesional. Asi mesmo, poderan figurar como suxeitos garantidos adicionais os
subcontratistas, os profesionais que colaboren co dito operador na realizacion da

actividade autorizada e a persoa ou entidade titular das instalacions en que se
realice a actividade.»

Sete. O artigo 28 queda redactado nos seguintes termos:
«Artigo 28. Exenciéns de constitucion de garantia financeira obrigatoria.
Quedan exentos de constituir garantia financeira obrigatoria:

a) Os operadores daquelas actividades susceptibles de ocasionar danos cuxa
reparacion se avalie por unha cantidade inferior a 300.000 euros.

b) Os operadores de actividades susceptibles de ocasionar danos cuxa
reparacion se avalie por unha cantidade comprendida entre 300.000 e 2.000.000
euros que acrediten, mediante a presentacion de certificados expedidos por
organismos independentes, que estan adheridos con caracter permanente e
continuado ben ao sistema comunitario de xestion e auditoria ambientais (EMAS),
ben ao sistema de xestion ambiental UNE-EN ISO 14001 vixente.

c) A utilizacién dos produtos fitosanitarios e biocidas a que se refire o nUmero
8.c) e d) do anexo lll con fins agropecuarios e forestais; por tanto, quedan exentos
de efectuar a comunicacion prevista no artigo 24.3.

d) Os operadores das actividades que se establezan regulamentariamente
atendendo ao seu escaso potencial de xerar danos ambientais e baixo nivel de
accidentalidade, que quedan igualmente exentos de efectuar a comunicacion
prevista no artigo 24.3.»

Oito. O artigo 30 queda redactado nos seguintes termos:
«Artigo 30. Limites cuantitativos da garantia.

1. A cobertura da garantia financeira obrigatoria nunca sera superior a
20.000.000 euros. En calquera caso, a constitucion desta garantia pola cobertura
maxima non exime os operadores de comunicaren a constitucion da dita garantia
financeira a autoridade competente conforme o procedemento previsto no artigo
24.3.

2. O Ministerio de Agricultura, Alimentacién e Medio Ambiente, oida a
Direccion Xeral de Seguros e Fondos de Pensions, podera promulgar disposicions
polas que se regule o contido minimo e as limitaciéns que seran admisibles, tales
como sublimites, exclusiéns ou franquias a cargo do titular da actividade, de forma
que se conxugue adecuadamente o interese das administraciéns publicas en que
os titulares das actividades sometidas & obriga conten con suficiente cobertura
para todos os aspectos posibles da sua responsabilidade ambiental coa oferta de
garantias dispofiible en cada momento nos mercados financeiros.»

Nove. O artigo 31.1 queda redactado nos seguintes termos:

«1. A garantia debera quedar constituida de modo que, desde a data de
efectividade da sua exixencia, que se fixara regulamentariamente, queden cubertos
por ela todos os eventos causantes de dano ambiental que se inicien despois da
dita data. O operador debera manter a garantia en vigor durante todo o periodo de
actividade e até o seu cesamento efectivo. A autoridade competente establecera os
correspondentes sistemas de control que permitan constatar a vixencia de tales
garantias, para cuxo efecto as entidades aseguradoras, as entidades financeiras e
0s propios operadores deberan proporcionar a autoridade competente a
informacion necesaria.»

Dez. O artigo 33 queda redactado da seguinte maneira:

«Artigo 33. Fondo de compensaciéon de danos ambientais do Consorcio de
Compensacion de Seguros.

1. O Consorcio de Compensaciéon de Seguros administrara e xestionara de
forma independente financeira e contablemente respecto do resto das actividades
que realiza un fondo de compensacion de danos ambientais que se constituira
coas achegas dos operadores que contraten un seguro para garantir a sua
responsabilidade ambiental, mediante unha recarga sobre a prima do dito seguro.

O fondo estara destinado a prolongar a cobertura deste para as
responsabilidades aseguradas na pdliza orixinal e, nos seus mesmos termos, por
aqueles danos que, tendo sido causados polas actividades autorizadas durante o
periodo de vixencia do seguro, se manifesten ou reclamen despois do transcurso
dos prazos de manifestacion ou reclamacion admitidos na pdliza, e se reclamen no
transcurso, como maximo, dun numero de anos igual a aquel durante o cal estivo
vixente a poliza de seguro, contados desde que esta rematou e co limite de 30
anos.

2. As responsabilidades do fondo corresponderanse en cada caso cos
importes que, segundo cada tipo de actividade, fosen determinados de
conformidade co previsto no artigo 24, e quedaran limitadas, ademais, ao importe
total constituido nel.»

Once. O artigo 41 queda redactado da seguinte maneira:
«Artigo 41. Iniciacién do procedemento.

1. Os procedementos de exixencia da responsabilidade ambiental regulados
nesta lei iniciaranse:

a) De oficio por acordo motivado do érgano competente, ben por propia
iniciativa, ben como consecuencia de orde superior, ben por peticion razoada
doutros érganos ou ben por medio de denuncia que dea traslado duns feitos que, a
xuizo do érgano competente, sexan suficientes para acordar o inicio.

b) Por solicitude do operador ou de calquera outra persoa interesada.

2. Cando a iniciacion dos procedementos de exixencia de responsabilidade
ambiental sexa instada por un interesado distinto do operador, a solicitude
formalizarase por escrito e especificara, en todo caso, os danos ou as ameazas de
danos ambientais para os efectos previstos nesta lei. A solicitude especificara, asi
mesmo e cando isto sexa posible, os seguintes aspectos:

a) A accion ou omision do presunto responsable.

b) Aidentificacion do presunto responsable.

c) Adata en que se produciu a accion ou omision.

d) O lugar onde se produciu o dano ou a ameaza de dano.

e) A relacién de causalidade entre a accion ou a omisién do presunto
responsable e 0 dano ou a ameaza de dano.

3. O d6rgano competente pronunciarase sobre a admisién da solicitude de
inicio do procedemento de exixencia de responsabilidade ambiental e comunicarao
ao solicitante no prazo de 10 dias habiles contado desde a recepcién da solicitude.
Nos procedementos que se inicien por solicitude de interesado distinto do operador,
se 0 6rgano competente comproba que a solicitude de inicio non inclue os
elementos sinalados no numero anterior, requirira o solicitante para que, nun prazo
de dez dias habiles, xunte os documentos preceptivos. Nos casos en que non se
produza a dita emenda, considerarase que desiste da sua solicitude, nos termos
previstos no artigo 71 da Lei 30/1992, do 26 de novembro. Sen prexuizo do anterior,
0 organo competente podera inadmitir a solicitude, mediante resolucion motivada,
nos casos daquelas solicitudes que carezan manifestamente de fundamento ou se

desestimasen en canto ao fondo por resolucién firme anterior outras solicitudes
substancialmente idénticas. Fronte a dita resolucion de inadmision poderanse
interpor os recursos legalmente procedentes en via administrativa e xudicial, se for
0 caso.»

Doce. O artigo 45.3 queda redactado da seguinte maneira:

«3. A autoridade competente debera resolver e notificar no prazo maximo de
6 meses. En casos cientifica e tecnicamente complexos, a autoridade podera
ampliar este prazo até 3 meses adicionais, notificando aos interesados a dita
ampliacion. Para efectos exclusivamente de garantir o dereito dos interesados a
tutela administrativa e xudicial, transcorrido o prazo mencionado, entenderase
caducado o procedemento iniciado de oficio, sen prexuizo da obriga inescusable
da autoridade competente de resolver.

O dito prazo poderase suspender polo tempo que medie entre o requirimento
ao operador para que presente a proposta de medidas reparadoras a que se refire
o artigo 20.1.b) ou, se for o caso, para que a emende, e o seu efectivo cumprimento
polo destinatario.»

Trece. Suprimese a disposicion adicional décima.

Disposicion derradeira primeira. Modificacién da Lei 34/2007, do 15 de novembro, de
calidade do aire e proteccion da atmosfera.

Incorpérase un novo paragrafo ao nimero 1 da disposicion derrogatoria Unica,
coa seguinte redaccion:

«Sen prexuizo do anterior, a regulacion contida nos artigos 4, 11, 15 e 20
sobre localizacions e distancias que se establece no Regulamento de actividades
molestas, insalubres, nocivas e perigosas non sera de aplicacion as instalaciéns de
tratamento de augas, instalacidons de depuracion de augas residuais, instalacions
desalobradoras e desalgadoras, sempre que tal cuestion fose obxecto de analise e
correccion, se for o caso, mediante as medidas procedentes conforme as mellores
técnicas dispofiibles ou que se axusten ao que ao respecto determine a avaliacion
ambiental ou, se for o caso, a autorizacion ambiental integrada correspondente ou
titulo administrativo equivalente.»

Disposicion derradeira segunda. Modificacion da Lei 10/2001, do 5 de xullo, do Plan
hidroloxico nacional.

Ampliase o anexo Ill, Novas actuacions de interese xeral, incorporando as
seguintes obras:

«e Na Demarcacion Hidrografica do Douro:

— Actuacions do Plan nacional de calidade das augas na provincia de Segovia
(Aguilafuente, Zarzuela del Monte, Pradena, Villaverde de iscar, Ortigosa del
Monte, Cabezuela, Nieva e Santa Maria la Real de Nieva).

— Actuacions do Plan nacional de calidade das augas na provincia de Valladolid
(colectores e estacion depuradora de augas residuais de Castronufio, Nava del
Rey, Fresno el Viejo).

— Actuacions do Plan nacional de calidade das augas en Los Arribes del Duero.

— Emisarios de conexion coa estacion depuradora de augas residuais de
Burgos (colector do rego de Las Fuentes, colector do rio Ubierna, colector do rio
Vena, colector do rio Arlanzon).

— Saneamento de Segovia (colectores do Alfoz e conexion con San Cristobal
de Segovia).

— Ampliacién da estacion depuradora de augas residuais de Burgos.

— Ampliacién da estacion depuradora de augas residuais de Segovia.
— Anel de abastecemento e depdsito de auga potable de Cortes (Burgos).

e Na Demarcacion Hidrografica do Guadalquivir:

— Mellora do sistema de abastecemento en alta aos municipios do Consorcio
«Plan de Ecija».

e Na Demarcacion Hidrografica do Ebro:

— Abastecemento da zona central das bacias mineiras desde o embalse de
Las Parras.»

Disposicion derradeira terceira. Titulos competenciais.

Esta lei ten o caracter de lexislacion basica de proteccion do ambiente, sen prexuizo
das facultades das comunidades autonomas de estableceren normas adicionais de
proteccién de conformidade co disposto no artigo 149.1.23.2 da Constitucion espanola,
salvo os numeros cinco ao dez, que constitien lexislacion basica de seguros ditada ao
abeiro do artigo 149.1.11.2 da Constitucién espafnola, e o numero 3, que ten caracter de
lexislacion ditada ao abeiro das regras 18.%, 23.2 e 24.2 do artigo 149.1 da Constitucion
espafiola.

O prazo establecido no artigo 45.3 non tera caracter basico.

Disposicion derradeira cuarta. /ncorporacion do dereito da Unién Europea.

Esta lei incorpora ao ordenamento xuridico espafiol o artigo 38 da Directiva 2013/30/
UE do Parlamento e do Consello, do 12 de xufio de 2013, sobre a seguridade das operacions
relativas ao petroleo e ao gas mar dentro, e que modifica a Directiva 2004/35/CE.

Disposicion derradeira quinta. Entrada en vigor.

A presente lei entrara en vigor o dia seguinte ao da sua publicaciéon no «Boletin Oficial
del Estado».

Por tanto,
Mando a todos os espaniois, particulares e autoridades, que cumpran e fagan cumprir
esta lei.

Madrid, 3 de xullo de 2014.
FELIPE R.

O presidente do Goberno,
MARIANO RAJOY BREY

